
༄༅། །མཆོག་གླིང་གི་གསོལ་འདེབས།

ཨེ་མ་ཧོ༔ ནུབ་ཕྱོགས་བདེ་ཆེན་གྱི་ཞིང་ན༔
ཆོས་སྐུ་སྣང་བ་མཐའ་ཡས༔
དབྱེར་མེད་མཆོག་གྱུར་གླིང་པ༔ 
བདེ་ཆེན་རྡོ་རྗེ་ཁྱེད་མཁྱེན་ནོ༔
བདག་དང་འབྲེལ་ཐོགས་མཁའ་མཉམ༔ 
མ་གྱུར་སེམས་ཅན་ཐམས་ཅད༔
བདེ་ཆེན་ཞིང་དུ་དྲོངས་ཤིག༔
རི་བོ་པོ་ཏའི་ཞིང་དུ༔ 
འཕགས་མཆོག་སྤྱན་རས་གཟིགས་དབང་༔
དབྱེར་མེད་མཆོག་གྱུར་གླིང་པ༔ 
བདེ་ཆེན་རྡོ་རྗེ་ཁྱེད་མཁྱེན་ནོ༔
བདག་དང་འབྲེལ་ཐོགས་མཁའ་མཉམ༔ 
མ་གྱུར་སེམས་ཅན་ཐམས་ཅད༔
པོ་ཏ་ལ་རུ་དྲོངས་ཤིག༔
རྔ་ཡབ་ཟངས་མདོག་དཔལ་རིར༔ 
རྗེ་བཙུན་པདྨ་འབྱུང་གནས༔
དབྱེར་མེད་མཆོག་གྱུར་གླིང་པ༔ 
བདེ་ཆེན་རྡོ་རྗེ་ཁྱེད་མཁྱེན་ནོ༔
བདག་དང་འབྲེལ་ཐོགས་མཁའ་མཉམ༔ 

མ་གྱུར་སེམས་ཅན་ཐམས་ཅད༔
པདྨ་འོད་དུ་དྲོངས་ཤིག༔
ཨོ་རྒྱན་མཁའ་སྤྱོད་ཞིང་དུ༔ 
རིག་འཛིན་པདྨ་བཛྲ༔
དབྱེར་མེད་མཆོག་གྱུར་གླིང་པ༔ 
བདེ་ཆེན་རྡོ་རྗེ་ཁྱེད་མཁྱེན་ནོ༔
བདག་དང་འབྲེལ་ཐོགས་མཁའ་མཉམ༔ 
མ་གྱུར་སེམས་ཅན་ཐམས་ཅད༔
མཁའ་སྤྱོད་ཞིང་དུ་དྲོངས་ཤིག༔
འོག་མིན་ཆོས་དབྱིངས་ཕོ་བྲང་༔ 
ཆོས་སྐུ་རྡོ་རྗེ་འཆང་ཆེན༔
དབྱེར་མེད་མཆོག་གྱུར་གླིང་པ༔ 
བདེ་ཆེན་རྡོ་རྗེ་ཁྱེད་མཁྱེན་ནོ༔
བདག་དང་འབྲེལ་ཐོགས་མཁའ་མཉམ༔ 
མ་གྱུར་སེམས་ཅན་ཐམས་ཅད༔
འོག་མིན་ཞིང་དུ་དྲོངས་ཤིག༔
སྤྱི་གཙུག་བདེ་ཆེན་གྱི་ཕོ་བྲང་༔ 
དྲིན་ཅན་རྩ་བའི་བླ་མ༔
བཀའ་བརྒྱུད་ཀུན་འདུས་ཀྱི་ངོ་བོ༔ 
དབྱེར་མེད་མཆོག་གྱུར་གླིང་པ༔
བདེ་ཆེན་རྡོ་རྗེ་ཁྱེད་མཁྱེན་ནོ༔
བདག་དང་འབྲེལ་ཐོགས་མཁའ་མཉམ༔
མ་གྱུར་སེམས་ཅན་ཐམས་ཅད༔ 
ཆོས་དབྱིངས་ཀློང་དུ་དྲོངས་ཤིག༔

2



ཡུལ་ཆེན་ཉི་ཤུ་རྩ་བཞིའི༔ 
དཔའ་བོ་མཁའ་འགྲོའི་ཚོགས་དཔོན༔
རིག་འཛིན་མཆོག་གྱུར་གླིང་པ༔ 
བདེ་ཆེན་རྡོ་རྗེ་ཁྱེད་མཁྱེན་ནོ༔
བདག་དང་འབྲེལ་ཐོགས་མཁའ་མཉམ༔ 
མ་གྱུར་སེམས་ཅན་ཐམས་ཅད༔
དག་པ་མཁའ་སྤྱོད་ཞིང་དུ་དྲོངས་ཤིག༔
འགྲོ་འདུལ་སྤྲུལ་པའི་ཞིང་དུ༔ 
ཆོས་སྐྱོང་དམ་ཅན་རྒྱ་མཚོ༔
དབྱེར་མེད་མཆོག་གྱུར་གླིང་པ༔ 
བདེ་ཆེན་རྡོ་རྗེ་ཁྱེད་མཁྱེན་ནོ༔
བདག་དང་འབྲེལ་ཐོགས་མཁའ་མཉམ༔ 
མ་གྱུར་སེམས་ཅན་ཐམས་ཅད༔
རྐྱེན་ངན་བར་ཆད་སོལ་ཅིག༔
མཆོག་ཐུན་ཀུན་སྩོལ་ཞིང་དུ༔
ཨོ་རྒྱན་ནོར་ལྷ་ཡབ་ཡུམ༔
དབྱེར་མེད་མཆོག་གྱུར་གླིང་པ༔
བདེ་ཆེན་རྡོ་རྗེ་ཁྱེད་མཁྱེན་ནོ༔
བདག་དང་འབྲེལ་ཐོགས་མཁའ་མཉམ༔ 
མ་གྱུར་སེམས་ཅན་ཐམས་ཅད༔
དབུལ་ཕོངས་འཇིག་ལས་སྐྱོབས་ལ༔ 
མཆོག་ཐུན་དངོས་གྲུབ་སྩོལ་ཅིག༔
ཚེ་འདིར་ཅི་བསམ་ཆོས་ཀྱི༔ 
བྱ་བ་མཐར་ཕྱིན་མཛོད་ལ༔
ཕྱི་མ་བར་དོའི་འཇིགས་པ༔ 

དྲན་པ་ཙམ་གྱིས་སྐྱོབས་ཤིག༔
རང་སེམས་ཕྱག་རྒྱ་ཆེན་པོ༔ 
རང་ཤར་རང་གྲོལ་གྱི་ངོ་བོ༔
ད་ལྟ་སྐད་ཅིག་མ་འདིར༔ 
མྱུར་དུ་རྟོགས་པར་བྱིན་རློབས༔
ད་ལྟ་དུས་ཀྱི་སྙིགས་མ༔ 
སྐྱིད་སྡུག་ལེགས་ཉེས་ཅི་བྱུང་༔
རེ་ས་ཁྱེད་ལས་མེད་པས༔
ཐུགས་རྗེའི་སྤྱན་གྱིས་གཟིགས་ཤིག༔

ཅེས་རིག་འཛིན་མཆོག་གྱུར་བདེ་ཆེན་གླིང་པའི་གཏེར་རྫས་རིན་པོ་ཆེ་མཇལ་ཁ་རུ་མྱོང་མ་ཐག་ཨོ་རྒྱན་ཡབ་
ཡུམ་དངོས་སུ་མཇལ་ནས་གང་གིས་འདི་ལྟར་གསོལ་བ་སུས་ཏབ་པ་དག་པའི་ཞིང་དུ་སྐྱེ་བར་ཐེ་ཚོམ་མེད་དོ་
ཞལ་གྱིས་བཞེས་ནས་བདག་ལ་ཤོག་སེར་སེང་རྫོང་ནས་གདན་དྲངས་ནས་མཇལ་བའི་དག་སྣང་བྱུང་སྐབས་
སེང་གེའི་རྫོང་ནས་རིག་འཛིན་ཆོས་རྒྱལ་རྡོ་རྗེ་བྲིས༔ རིགས་གསུམ་མགོན་པོའི་སྤྲུལ་པ་གསུམ་ལ་
ཕུལ༔ དེ་འཁོར་ལས་ཅན་རྣམས་ཀྱིས་ཉམས་སུ་བླངས་ན་ཐུགས་རྗེ་ཆེན་པོའི་འབྲེལ་ཐོགས་སྤེལ༔
ཐེ་ཚོམ་ད་རྣམས་གང་དགོས་ཞིང་ཁམས་སྐྱེ༔ ས་མ་ཡ༔ རྒྱ་རྒྱ་རྒྱ༔

